Izen eta izan propioak
Hau astea izan duguna! Ematen izan du denborak ez zeukala astirik gertatzen ari ziren guztiei lekua egiteko. Igartzen da aspaldi hasitako hauteskunde sasoiaren martxa abiadura hartzen hasi dela. Eguneroko berrietan ez da  norgehiagokoaren isladarik falta, bakoitzaren lorpen eta ez lorpenak, asmatutakoak eta hanka satzeak dira eguneroko gosaria  eta eguraldiaren antzera gaur bero eta bihar hotz, eguzkiak eta bat bateko euriak gizarteak bildu eta kiribildu egiten dute. Abertzaleok  sinistuta gaude,  itzelezko ezustea agertzen ez bazaigu behintzak, gure Herri honetan geureak diren indarrak nagusituko direla,  eta horretan sinestuta gauden modu berean , badirudi, nagusitasun hori epegabeko borrokaren esku ustea erabaki dugula . Normala da! Hauteskundeak irabazteko ei dira, eta ezinbestekoa den  boterea lortze aldera, zilegitzat dugu  bakoitzak norberaren ideiak eta proposamenak aurrera ateratzeko, jokoak eskura uzten dizkigun tresna guztiak erabiltzea. Eta jakina, aurkakokak aurrea hartzen digunean, ahultzeko eta gelditzeko bideak topatu behar ditugu,  zenbait kasutan baina, herritarren iritzi edo babesari jaramonik egin gabe; salaketak, gezurrak, trikimailuak eta mago trukeak  tarteko, beste dimentsioko islada izango bagina legez, errealitateari lepoa emanda.

 Joan den astean Bizkaian, gertaera batek politika errotik astindu du abertzaleen arteko zuloa zabalduz; Gernikako alkateak bere alderdiaren goi mailari muzin egin eta Gernikako bere alderdikideen babesarekin hurrengo hauteskundeetarako EAJrekin bat egitea erabaki du. Handiak entzun behar izan ditugu pertsonen eta taldeen proiektuen fideltasunari buruz, izen eta izanaren propioen inguruan eta uneko berotasunak ulertzekoak diren arren,  gertatu dena ez da nobedadea ; izen eta izanen aldaketak hemen etengabekoak izan baitira; egoerak aginduta segurutik, baina pertsonak, batean zein bestean egon, lepo beretik burua. Ezaguna ere  jeltzale eta esker abertzaleen arteko hikamika eta konfidantza falta; elkarren arteko historiak horra garamatza eta bistakoa da, kasu gutxi batzuk izan ezik, zein gutxitan lortu duten elkarren arteko akordioren bat. Egi osoa esatearren, armak entregatu ez dituen horrek zerikusi handia izan du ez elkartze horretan . Halere, eta etorriko omen zaiguna kontuan izanik, Herriaren geroa, akordioaren eskutik  ez bada, ez da izango; eta akordioak burutu eta mantendu  ahal izateko, norberarenak galdu eta aurkakoarenak onartzen jakitea ezinbesteakoa den horretan,  alderdi bakoitzaren ibilbideak ondo erakutsi digu batzuek beste batzuek baino kultura handiagoa dutela; ah! Eta gauzak nahastu barik! zeren badaude zenbait  gauza  ikutuezinak direnak, esate baterako elkarbizitza eta bakea, eta helburu hauek lortzearren denok daukagun ardura nagusia. Ez dago hauteskunde, interesa, jesarleku edo politikeririk, geure seme-alaben geroko bakea, elkartasun  eta bizikidetza arriskuan jartzeko bulda duenik. Gu herritar helduen herria omen gara, ondo dakigunok nor daukagun ondoan , zer pentsatzen duen eta zelan bizi den, zeren besteak beste, eskola berdintsuetan ikasiak eta plaza berberetan dantza egindakoak baikara . Eta horregatik  hain zuzen ere, datozenetan  hurbiltzeko prozezuari ekingo badiogu eta elkarren berri izateak ez badigu  bidea errezten  edo  froga gainditu ahal izateko urratu asko jasan beharko baditugu ere , kontuan hartzekoa izango da,  holakoetan,  eskarmentua  gradua izan ohi dela.
Eta Espainako hegoaldean bitartean, zaharrak sendotzen eta berriak lekua hartzen eta era berean, lasterketa nagusia martxan jartzen. Eta lasterketa aipatuz, nire ongi etorria Urepelen hasi eta 29an Bilbon bukatuko den  kolore guztiak biltzen dituen suge zaratatsuari. Ongi etorria abian dugun XIX.  Korrikari . Ongi etorria pausuz pauzu, tipi-tapa  EUSKAHALDUNtzen  duenari , ongi etorria eta bejondeiola akordioa posible dela erakusten digun adibiderik gorenari.
